
Shri Chakreshvaristotram

શ્રીચક્રેશ્વરીસ્તોત્રમ્

શ્રીજીનદત્તસૂરિવિરચિતં

શ્રીચક્રેશ્વરિ ચક્રચુમ્બિતકરે ચઞ્ચચ્ચલત્કુણ્ડલા-
લઙ્કારે કૃતમસ્તકોરુમુકુટે ગ્રૈવેયકાલઙ્કૃતે ।

સ્ફારોદારભુજાગ્રભૂષણકરે સન્નૂપુરૈર્બન્ધુરે
માતર્મન્તિ નયં સ્વમિષ્ટવિનયં ત્રાયસ્વ સન્ત્રાસતઃ॥ ૧॥

શ્રીચકેશ્વરી ચન્દ્રમણ્ડલમિવ ધ્વસ્તાન્ધકારોત્કરં
ભવ્યપ્રાણિચકોરચુમ્બિતકરં સન્તાપસમ્પદ્ધરમ્ ।

સમ્યગ્દૃષ્ટિસુખપ્રદં સુવિશદં કાન્ત્યાસ્પદં સમ્પદાં
પાત્રં જીવમનઃપ્રસાદજનકં ભાતિ ત્વદીયં મુખમ્॥ ૨॥

શ્રીચકેશ્વરી યુષ્મદાનનરવિં  પશ્યન્તિ નૈવોદિતં
ધ્વસ્તધ્વાન્તતતિં  પ્રદત્તસુગતિં  સંપ્રાપ્તમાર્ગસ્થિતિમ્ ।

તે જ્ઞેયા ઇહ કૌશિકા ઇવ જના હેયાઃ સતાં સર્વથા
નાદેયાઃ કુદૃશો ભવન્તિ ભગવન્યુચ્ચૈઃશિવ વાઞ્છતામ્॥ ૩॥

શ્રીચક્રેશ્વરી યુષ્મદઙ્ઘ્રિચરિતં  સર્વત્ર તદ્વિશ્રુતં
કસ્યાજ્ઞસ્ય મનોમુદે ભવતિ નો નિષ્પુણ્યચૂડામણેઃ ।

કારુણ્યાન્વિતમઙ્ગિસમ્મતમતિભ્રાન્તિપ્રશાન્તપ્રિયં
શ્રીસઙ્કેતગૃહં સદાસ્તવિરહં પુણ્યાનુબન્ધિ સ્ફુટમ્॥ ૪॥

શ્રીચકેશ્વરિ યે સ્તુવન્તિ ભવતીં  ભવ્યા ભવદ્ભક્તયઃ
શ્રીસર્વજ્ઞપદારવિન્દયુગલે વિશ્રામમાતન્વતીમ્ ।

ભૃઙ્ગીવત્સદૃશાં  સુખં ત્વસદૃશં સંપ્રાર્થયન્તો જના-
સ્તે સ્યુર્ધ્વસ્તવિપત્તયઃ સુમતયઃ સ્પષ્ટં જિતારાતયઃ॥ ૫॥

શ્રીચક્રેશ્વરિ નિત્યમેવ ભવતીનામાઽપિ યે સાદરં
સન્તઃ સત્યશમાશ્રિતાઃ પ્રતિપદં સમ્યક્ સ્મરન્તિ સ્ફુરત્ ।

તેષાં કિં  દુરિતાનિ યાન્તિ નિકટે નાયાતિ કિં  શ્રીર્ગૃહે
નોપૈતિ દ્વિષતાં ગણોઽપિ વિલયં નાઽભીષ્ટસિદ્ધિર્ભવેત્॥ ૬॥

શ્રીચક્રેશ્વરિ યે ભવન્તિ ભવતીપાદારાન્વેન્દાશ્રિતા-
સ્તે ભૃઙ્ગા  ઇવ કામિતાર્થમધુનઃ પાત્રં સદૈવાઙ્ગિનઃ  ।

જાયન્તે જગતિ પ્રતીતિભવનં ભવ્યાઃ સ્ફુરત્કીર્ત્તય-
સ્તેષાં ક્વાપિ કદાપિ સા ભવતિ નો દારિદ્ર્યમુદ્રા ગૃહે॥ ૭॥

શ્રીચક્રેશ્વરિ યઃ સ્તવં તવ કરોત્યુચ્ચૈઃ સ કિં  માનવઃ
કસ્માદન્યજનાચ્ચ યાચત ઇહ ક્લેશૈર્વિમુક્તાશયઃ   ।

કાસશ્વાસશિરોગલગ્રહકટીવાતાતિસારજ્વર-
સ્રોતોનેત્રગતામયૈરપિ ન સ શ્રેયાનિહ પ્રાર્થતે॥ ૮॥

શ્રીચક્રેશ્વરિ શાસનં જિનપતેસ્તદ્રક્ષસિ ત્વં મુદા
યે કેચિજ્જિનભાષિતાન્યવિતથાત્યુચ્ચૈઃ પ્રજલ્પન્તિ ચ ।

ભવ્યાનાં પુરતો હિતાનિ કુરુષે તેષાં તુ તુષ્ટિં  સદા
ક્ષુદ્રોપદ્રવવિદ્રવં પ્રતિપદં કૃત્વા  કૃતાન્તાદપિ॥ ૯॥

શ્રીચક્રેશ્વરિ વિશ્વવિસ્મયકરી ત્વં કલ્પવૃક્ષોપમા
ધત્સેઽભીષ્ટફલાનિ વસ્તુનિકૃતિં   દત્સે વિના સંશયમ્ ।

તેન ત્વં વિનુતા મયાઽપિ ભવતી મત્વેતિ મન્નિશ્ચયં
કુર્યાઃ શ્રીજનદત્તભક્તિષુ મનો મે સર્વદા સર્વથા॥ ૧૦॥

ઇતિ શ્રીજીનદત્તસૂરિવિરચિતં શ્રીચક્રેશ્વરીસ્તોત્રં સમ્પૂર્ણમ્ ।

